
TALKING POINT 

BRIG. JEN. DATO’ PROF. DR. KAMARUDIN HUSSIN 

NAIB CANSELOR  

UNIVERSITI MALAYSIA PERLIS 

SEMPENA SENAMROBIK DAN PERJUMPAAN MINGGUAN 

PADA 16 FEBRUARI 2011 

 DI MULTIPURPOSE COURT KUBANG GAJAH 

Bismillahirrahmanirrahim 

Assalamualaikum Warahmatullahi Wabarakatuh dan Salam 

Satu Malaysia 

 

Yang Berbahagia Prof. Dr. Ismail Daut, Timbalan Naib 

Canselor (Penyelidikan dan Inovasi) UniMAP 

 

Yang Berusaha Encik Zuber Bin Haji Mohamad, Pemangku 

Pendaftar UniMAP, 

 

Yang Berusaha Puan Saodah Hassan, Bendahari UniMAP, 

 

Yang Berusaha Puan Mazmin Mat Akhir, Pustakawan Kanan, 

Dekan-dekan dan Ketua-ketua Jabatan, serta kakitangan 

Universiti Malaysia Perlis yang saya dikasihi sekalian. 

 

Assalamualaikum Warahmatullahi Wabarakatuh dan Salam 

Satu Malaysia 

Selamat Pagi, Good Morning, Kalai Vannakam, Zao Shang 

Hao. 

 

Alhamdulillah, bersyukur kita ke hadhrat Allah SWT kerana 

diberi keizinan olehNya untuk sama-sama kita berkumpul 

pada pagi yang berbahagia ini. 

Setelah hampir 3 minggu kita tidak bertemu, saya berasa 

sangat gembira dan “segar” kerana dapat bersama-sama 

warga UniMAP yang saya kasihi pada pagi yang indah ini. 

Sesungguhnya, pertemuan seumpama ini dapat menjadi 

medium untuk merapatkan lagi hubungan sesama kita warga 

kerja UniMAP. 

Ladies and Gentlemen, 

 

 

 

 

 

 

 

 

Hadirin dan hadirat sekalian,  

Bulan kedua dalam kalendar 2011 telah menjelmakan diri 

dan memasuki minggu kedua kini, dan ini bererti, lebih 40 

hari pertama tahun ini telah kita lalui. Sejauhmanakah 

langkah dan perjalanan tugasan kita untuk tempoh 

sepurnama yang pertama ini? Adakah mencukupi atau kita 

masih terus berada di “zon selesa” yang sama tanpa 

melakukan apa-apa? 

 

UniMAP kini bukan lagi berada pada zon “menstabilkan 

kedudukan” sebaliknya kita kini giat megorak langkah untuk 

memasuki zon “meningkatkan kualiti dan pencapaian” agar 

standing dengan universiti terbilang di dalam dan luar 

Negara.  

Dan perkara ini jugalah yang menjadi asas kepada 

penggubalan Pelan Strategik dan Hala Tuju UniMAP 2011-

2015 yang telah dilancarkan secara rasminya pada bulan 

lepas. Masihkah anda ingat atau ianya sudah berlalu di bawa 

angin lalu? 

 

Masa depan UniMAP bergantung sepenuhnya kepada anda. 

Kualiti UniMAP sebagai sebuah Institusi Pengajian Tinggi 

Awam juga terletak sepenuhnya di tangan anda. Ia bermula 

dengan empat perkara teras iaitu : 

• Self Esteem 

• Self empowerment 

• Integriti 

• Competency 

Keempat-empat faktor ini jugalah yang akan menentukan 

jatuh bangunnya UniMAP. Ianya jugalah yang akan 

menjadikan UniMAP ini berjaya atau binasa atau FASAD.  

 

FASAD jika mengikut takrifan dalam Kamus Dewan Edisi 

keempat membawa pengertian kerosakan, kebinasaan dan 

keburukan.  Sebagai Naib Cansleor UniMAP saya tidak ingin 

melihat universiti yang saya sayangi ini memasuki fasa 

FASAD.  

 

Sebaliknya saya inginkan agar ia terus memacu kegemilangan 

sehingga ke tahap yang paling tinggi. Namun, saya tidak 

mampu untuk melaksanakannya bersendirian, dan atas 

sebab itulah saya amat mengharapkan kerjasama dan 

sokongan jitu dari seluruh warga UniMAP. Ayuhlah kita 

melaksanakan tanggungjawab dan tugasan kita dengan 

sebaiknya agar UniMAP kekal cemerlang, gemilang dan 

terbilang dan bukannya menjadi universiti yang FASAD. 

 

Hadirin dan hadirat sekalian,  

 

Setiap daripada kita mempunyai potensi diri masing-masing. 

Justeru gunakanlah dan manfaatkan ia sebaiknya untuk 

mencorakkan universiti yang kita sayangi ini. Manusia yg 

berjaya adalah orang yg memanfaatkan panca indera dan 

tubuh jasadnya bagi mencapai kecemerlangan.  

 

Sebagai contoh, otak digunakan bagi menghalusi ilmu, teliga 

untuk mendengar kabaikan, mata utuk melihat keagungan 

ilahi dan begitulah seterusnya degan anggota badan yg lain. 

Tugas seharian kita juga merupakan amanah yang sangat 

besar. Dalam sebuah hadis Riwayat Imam Bukhauri, nabi 

berkata: 

"Apabila amanah diabaikan orang,tunggulah waktu 

kehancuran di hari kiamat." 

 

Justeru, melaut impian saya, agar warga UniMAP mampu 

menjadi insan yang beramanah dan beretika. Kegemilangan 

dan Kejayaan UniMAP terletak di tangan kita bersama. 

Ayuhlah kita mencorakkanya bersama-sama. Akhir kata 

renungilah ayat ini untuk panduan kita bersama : 

 

"Ambillah waktu untuk berfikir, itu adalah sumber 

kekuatan, Ambillah waktu untuk bermain, itu adalah 

rahsia dari masa muda yang abadi, Ambillah waktu 

untuk berdoa, itu adalah sumber ketenangan, Ambillah 

waktu untuk belajar, itu adalah sumber kebijaksanaan, 

Ambillah waktu untuk mencintai dan dicintai, itu 

adalah hak istimewa yang diberikan Allah, Ambillah 

waktu untuk bersahabat, itu adalah jalan menuju 

kebahagiaan, Ambillah waktu untuk tertawa, itu adalah 

musik yang menggetarkan hati, Ambillah waktu untuk 

memberi, itu dapat membuat hidup terasa bererti, 

Ambillah waktu untuk bekerja, itu adalah nilai 

keberhasilan, Ambillah waktu untuk beramal, itu adalah 

kunci menuju ke Syurga." 

 

Sekian Wassalamualaikum Warahmatullahi Wabarakatuh. 


